
PERMBLEDHIJE

Pushteti serb i instaluar né Kosové pérdori forma té shumta té ushtrimit té€ dhunés dhe té represionit ndaj
shqgiptaréve. Pér té shkruar kété punim, i cili mendoj se éshté me réndési, mé kané nxitur shumé faktoré. Sé pari
puna ime kémbéngulése né hulumtimin e burimeve té pa publikuara deri mé sot, té cilat i gjeta né Arkivin Historik
Regjional té Gjakovés. Njé ndér format ishte shpérngulja mé dhuné pér né Turqi, e cila mori pérmasa shgetésuese,
sidomos pas aksionit t& mbledhjes sé arméve, qé u zbatua né dimrin e viteve 1955-56. Nga fillimi i viteve 50 e deri
nga mesi i viteve "60, nga represioni i shtetit jugusllav, u shpérngulen pér né Turgi dhjetéra mijéra shqiptaré. Formé
tjetér e dhunés dhe e terrorit ishte edhe rekuizimi dhe shtetézimi (nacionalizimi) i pronés sé shqiptaréve. Né kété
studim jam fokusuar né temén e mbledhjes sé arméve né njé rajon té kufizuar (né Gjakové) me rrethiné dhe né njé
kohé, po ashtu té kufizuar (1955-1956)..

Fjalet kyce: aksion, armé, presion, grikésim, shprengulje.

SUMMARY

Serbian occupation installed in Kosovo had multiple forms of violence and repression to Albanians.To write this
proceding which | think is important, | was urged by many factors.Firstly my insistent job on researching the
unpublished sources till today that i found at Regional Historical Archive in Gjakova.One of ways they used it was the
violence displacement to Turkey, wich took worrying dimensions after the action of collecting arms, which were
executed in winter of the years 1955-56. By the beginning of the year 50 till the middle of the year "60, from the
repression of Yugoslavia were displaced thousands of Albanian to Turkey. Another form of violence and terror was
also the requisitioning and notionalization of Albanian ownership. In this study | focused on the theme of collecting
weapons in a limited area (in Gjakova) with the surroundings and at one time also limited (1955-1956), because |
think that would be fair and objective.

Key words: action,arms, presion, scare, displacment.

Hyrje

I ashtuquajturi “Aksion i mbledhjes sé arméve né
vitet 1955-1956” é&shté ndér format mé té
vrazhda té presionit, i cili u zbatua nga regjimi
komunist  jugosllav ndaj shgiptaréve té
pambrojtur, kryesisht né pjesét rurale té Kosovés,
me qéllim té krijimit té atmosferés sé frikés e
paperspektivés pér té ardhmen. Krejt kjo né
funksion té shpénguljes sé tyre dhe té spastrimit
etnik té Kosovés e té trojeve té tjera shqiptare né
kuadér té Jugosllavisé. Pér tematikén gé uné

trajtoj, sillen prurjet e deritanishme té literaturés
historike dhe sidomos burime té papublikuara
deri mé sot, té cilat i kam gjetur gjaté
hulumtimeve té mija né Arkivin e Agjensisé
Shtetérore té Kosovés (ASHAK) né Prishtiné dhe
né Arkivin Historik Regjional té Gjakovés (AHRG)).
Gjithashtu kam shfrytézuar artikujt e gazetés
Rilindja té vitit 1966, e cila pas Brioneve dhe
rénies sé Rankoviqit u dallua pér demaskimin e
deformimeve dhe keqtrajtimeve té béra nga
organet e Sigurimit Shtetéror. Kjo, sepse shtypi

népérmjet déshmive té protagonistéve té kohés,
mbuloi até boshllék gé ishte krijuar nga heshtja
gé ai kishte mbajtur gjaté viteve 1955-1956, kur
kryhej aksioni i mbledhjes sé arméve. Pérsa i
pérket literaturés shkencore pér temén gé uné
trajtoj, ajo ka gené relativisht e pakét. Sidoqgofté,
intervistat dhe késhillimet e shumta qé uné kam
pasur me viktima dhe déshmitaré té asaj kohe,
mé kané dhéné njé ndihmesé té madhe, si né
aspektin profesional, ashtu edhe né até moral,
pasi ato i dhané frymémarrje dhe ndjeshméri
kumtesés sime.

Qéllimi i aksionit té& mbledhjes sé arméve

Aksioni i arméve filloi né dimrin e vitit 1955 dhe
vazhdoi deri né pranveré té vitit 1956. Ai ishte
pjesé pérbérése e platformés pér dhunimin e
débimin e shqiptaréve nga trojet e tyre. Duke
gené se kjo platformé nuk ishte e lehté pér t'u
realizuar ndér shqiptarét, té cilét pér kurajot
civile e ndjenja té forta kombétare, e donin
Kosovén dhe ishin té gatshém té sakrifikonin dhe
jetén pér té garqget nacionaliste serbe fabrikuan
shpifjet dhe pérdorén dhunén pér té krijuar
ankth, friké e pasiguri té pérhershme te popullsia
shgiptare e  Kosovés. Thashethemet se
“shqiptarét po pérgatiteshin pér njé kryengritje
té madhe pér t'u bashkuar me Shqipériné” u
shndérruan né njé akuzé shtetérore ndaj
shtetasve jugosllavé me kombési shgiptare né
Kosové.

U deklarua zyrtarisht se Kosova ishte “njé ndér
rajonet mé té rrezikshme né vend”, ku “pérgatitej
puci” dhe prandaj “duhej té ¢armatosej armiku”
(Rilindja, 19 maj 1966, 16 tetor 1966, 16 shtator
1966). E gé akuza té béhej mé e besueshme pér
opinionin publik, né shénjestér u vuné shqiptarét
e atyre krahinave qé ishin shquar pér ndjenjat e
tyre patriotike e pér géndresé ndaj regjimit ko-
munist serb e ndaj pushuesve té huaj. Nuk éshté
e rastit gé fillimisht aksioni i mbledhjes sé arméve
nisi né malésiné e Rugovés dhe u shtri né rajonet
e spikatura pér géndresé kundér dhunés serbe, si
né Smiré, Logjé, Vrellé, Rakoshé, Suhareké, Sér-
bicé, Krushg, Kllokot, Shalé (AHRGj 1966: 23).

Njé qéllim tjetér i Aksionit té mbledhjes sé
arméve ishte nxitja e shovinizmit etnik né Kosové.

Duke i paraqitur shqgiptarét si njé popullsi e
rrezikshme, nxitej te serbét e malazezét né
Kosové urrejtja ndaj shqgiptaréve dhe frika ndaj
tyre.

Sé fundmi, por jo sé paku, shqgiptarét e keg-
trajtuar apo té tjeré qé ishin déshmitaré té
ngjarjeve dhe atmosferés sé rénduar e armi-
gésore té detyroheshin té largoheshin nga
Kosova. Pikérisht ky ishte géllimi final i Aksionit té
mbledhjes sé arméve.

Organizatorét e metodat e pérdorura gjaté
Aksionit té mbledhjes sé arméve

Aksioni i mbledhjes sé& arméve éshté nxitur,
organizuar e zbatuar nga ana e Shérbimit té
Sigurimit Shtetéror né Krahiné me dijeniné dhe
pélgimin e organeve republikane federative té
sigurimit shtetéror, por deri né njéfaré shkalle
edhe té strukturave té larta politike, té cilat jané
mbajtur né informim té vazhdueshém e té ploté.
Fillimisht eksponenté té Shérbimit té Sigurimit
Shtetéror mbajtén mbledhje me té gjithé ko-
mandantét e policisé sé komunés sé Gjakovés, si¢
ishin Mirk lligi, Milaim Gazetovigi; me policét dhe
punonjésit operativé; hartuan planin operativ;
dhe pércaktuan gjithé hapat konkreté pér
implementimin e tij. Né kété ndérmarrje
famékeqe u thirrén policét fizikisht meé té
fugishém e mé té pameéshirshém. Ata i kishin
duart e lira té bénin ¢’té donin me popullsiné e
akuzuar shqiptare.

Pasi u mor pélgimi edhe i klasés politike né nivel
komune, aksioni filloi né Gjakové e né fshatrat
rreth saj. Fillimisht u organizuan mbledhje me
shqgiptarét pér dorézimin e arméve, qé u
shogéruan menjéheré me kontrollet e bastisjet
népér shtépi. Né stacionet e policisé u thirrén
shqiptarét mé markanté (té njohur), prej té ciléve
éshté kérkuar té dorézojné armét. Ata gé kané
kundérshtuar jané keqtrajtuar, disa mé shumé e
disa mé pak. Ky ishte momenti paralajmérues pér
té frikésuar té tjerét gé té kuptonin se nuk mund
té fshihnin armét.

Mé pas filloi aksioni masiv, ku u kérkua do-
mosdoshmérisht nga té gjithé meshkujt e zonés
gé té dorézonin armén gé mbante gjithsecili. Né
fshatin Brekoc jané thirrur 20 persona, prej tyre,

553



Dinaj

9 jané rrahur deri né humbje té vetédijes dhe
vetém 3 veté e kané dorézuar armén. Njerézit
thirreshin shumé herg, i linin téré natén e ditén
né boré dhe né té ftohté si shenjé presioni. Ndo-
njéri thirrej disa herg, ¢do dité, ¢cdo té dytén apo
té tretén dité. Ka qené praktiké e zakonshme gé
njeriu té vijé né méngjes, té géndrojé deri né
mbrémje, e askush té mos bisedojé me té dhe né
fund i thoshin: “Shko, eja nesér dhe sille
pushkén” (AHRGj 3). Té nesérmen e mé pas
kegtrajtimet varionin nga sharja mé e ndyré né
fe, gjuhé e komb, rrahja me mjete mé primitive,
vendosja e telave té rrymés né vesh, mbajta me
koké poshté duke i futur ujé né hundé, thyerja e
dhémbéve dhe képutja e gishtérinjve, lidhja pér
pemé si kafshé, sidomos pér kumbulla, arra e
molla, vrasja né ményré mizore dhe hudhja e
kufomave né puse-bunare e shumé e shumé
metoda té tjera ¢njerézore. Né kéto tortura ndér
mé famékeqét e komunés sé Gjakovés jané
dalluar stacioni policor i Cérmjanit, stacioni poli-
cor i Heregit. Deklaratat e qytetaréve e provojné
kété dhe akuzojné autorét e dhunés: zyrtarét e
SPB-sé Bllagoje Stefanovigi, Rade Babovigi,
Dragan Okilevigi, Mirko llici, té cilét me
bashképunétorét e tyre kané keqtrajtuar: Halil
Mehmet Hazirin, Selim Hadrin nga Skivjani, Uké
Mirakajn nga Skivjani, véllezérit Arif Musli
Ademaj dhe Islam Musli Ademaj nga Skivjani, Uké
Jusufi nga Heregi, Zhuj Selmani dhe Sokol Kadrija
nga Dujaka, Idriz Zogu nga Dubrava, lbish Zeqa
nga Gllogjani, Avdi Ibishi nga Juniku, Martin Nue
Kola nga Novosella e Epérme, Kol Prenk Lleshaj
nga Novosella e Epérme, Ismail Sadik Koka nga
Janoshi, Pren¢ Marku nga Janoshi, Gjergj
Marjakaj nga Novosella e Ultg, Gjin Tun Gjidoda
nga Plangori. Njé numér i madh i qytetaréve té
cilét jané keqtrajtuar né kété stacion pulicor i
kané doréuar armét, por nuk kané dhéné déshmi.
Midis tyre po pérmendim: Malé Asllan Dinaj, As-
mon Hadri, Idriz Jakupi nga Skivjani; Lan Halil
Islamaj, Zog Rrustemi nga Dujaka e shumé té
tjeré.

Né kullén e Bajram Nezés nga Skivjani né vitin
1956 UDB-ja zbuloi né mes té murit té shkalléve
té jashtme bunkerin pér armatim. U mor
pushkémitralozi, manxerrja e gjaté dhe pushka

me dylbi me ¢’rast u arrestuan i biri i Bajram
Nezés-Mala (dénohet me dy vjet burg dhe gjobég)
dhe nipi i tij Hysen Neza, i cili dénohet me 6 muaj
burg (Dinaj 2010: 151).

Edhe né fshatrat tjera éshté pérdorur dhuna ku-
ndér njé numri té madh njerézish, sepse nuk i
dorézonin armét, té cilat sipas organeve té
punéve té brendshme i posedonin. Organet
thoshin se ¢do burré posedon armé dhe duhet ta
dorézojé.

Nga Bllagoje Stefanovi¢i dhe Rade Babovici né
bazé té déshmive arkivore jané keqtrajtuar
mizorisht shumé banoré (kishte edhe raste té
vdekjes). Ndér té keqtrajtuarit jané: Fran Kolé
Nikollbibaj nga fshati Brekoc, Ded Pren Nikolla
nga fshati Dol, Mark Dushi nga Kushaveci-
Bishtazhin, Ndrec Mikel Noci nga Doli, Mhill
Simon Gjokaj nga Kusari (mé pas i vdekur), Zef
Beka nga Meja (i vraré), Palush Lushi nga Guska,
Palush Gjon Prenqgi nga Ujzi, Ibrahim Alija nga
Morina, Haxhi Beqa nga Shishmani, Shani Hoxha
nga Gjakova e shumé té tjeré.

Nga Dragan Okilevici gé ishte operativist né
territorin: Junik, Batushé, Nivokaz, Dobrosh jané
keqtrajtuar mizorisht: Uké Tahiri nga Nivokazi,
Bajram Dani nga Batusha e shumé té tjeré.

Né kété atmosferé, pér t'u shpétuar torturave, né
disa fshatra si né Dol, Bishtazhin, Ujz banorét e
tyre i grumbullonin armét gé posedonin dhe i
dorézonin né ményreé vullnetare. E megjithaté ata
pérséri u thirrén né polici pér té dorézuar armé té
tjera. Ishte kthyer né ligjési qé qytetarét, té cilét
nuk kishin mé armé, duhej patjetér té gjenin e t'i
dorézonin, pérndryshe fillonte keqtrajtimi deri te
gjymtimi, apo dhe vdekja. Ndodhte shpesh gé
shqgiptarét i blenin armét né fshatrat pérreth,
shpesh té banuara nga serbé. Cmimi i tyre as gé
vihej né balancé pérballé shpétimit té jetés. Ky
fenomen solli si pasojé zgjerimin e aksionit me
njé intensitet té rritur edhe né fshatrat e tjeré.
Megé ky fenomen ishte i pérhapur né té gjithé
Kosovén, Vojin Llukic, sekretar i atéhershém i
SPM té Republikés sé Serbisé me telegramin e
datés 22 shkurt 1956 urdhéron gé aksioni té
zgjerohet edhe né territoret fqinje té ish rretheve
té Vranjés, Leskocit, Prokupjes, Krushecit e Novi
Pazarit. Por jo rallé, né procesin e shit-blerjes sé

arméve ishin pérfshiré veté punonjésit e Sigurimit
gé kérkonin ryshfet.

Né géndrimin e organeve té Sigurimit shtetéror
né Gjakové e gjithashtu né Kosové, mendoj se
duhet pérmendur edhe presioni i tyre ndaj
shérbimit shéndetésor pér té mos u marré me
shérimin e personave, té cilét jané kegtrajtuar
gjaté aksionit. Mjekét e Gjakovés nuk u lejuan té
japin certifikata pér Iéndimet e qytetaréve, apo
pér vdekjen e tyre pér shkak té rrahjeve.
Qéndrimi brutal e sarkastik i pushtetit shkonte
akoma mé larg ndaj qytetaréve té Kosovés. Kéta
té fundit, nése tentonin té bénin ndonjé ankesé,
ndodheshin jo vetém pérballé kércénimeve té
Sigurimit té shtetit, por edhe pérballé veshit té
shurdhér té administratés sé kohés, e cila ishte
térésisht nén kontrollin e Sigurimit dhe nuk lejo-
hej t&é merrej me ankesat e gytetaréve pér ve-
primet e paligijshme dhe jonjerézore té ushtruara
ndaj tyre né dimrin e 1955-1956.

Edhe nése ka ndodhur gé ndonjé punonjés i SPM,
ka kundérshtuar masat e urdhéruara nga eprorét
e tij pér aksionin e mbledhjes sé arméve né
Kosové, ndaj tij jané marré masa té
menjéhershme disiplinore, transferim né ndonjé
vend tjetér, pensionim, deri te largimi nga puna.
Ndérkohé, policét té cilét jané dalluar pér
zullumin e wushtruar ndaj shqiptaréve, pas
mbarimit té aksionit t& mbledhjes sé arméve jané
shpérblyer nga Sekretariati Republikan i punéve
té brendshme me poste mé té larta dhe té holla.
Kjo dukuri ka gené mjaft e dukshme né territorin
e rrethit té Pejés dhe né até té Gjakovés.

Pasojat

Pavarésisht nga praktikat e dhunshme organet e
Sigurimit né Gjakové e né rrethinat e saj arritén
té mbledhin vetém “360 pushké, 1 mitraloz, 148
kobure, 5 automatiké, 208 bomba, 130 revole, 2
raketa té kobureve dhe 9535 plumba” (AHRG)J 4).
Kéto rezultate, né véshtrimin fizik ishin té pakéna-
gshme pér organet e larta té Sigurimit, por edhe
pér organet vartése té Gjakovés. Né raportet e
SPB té Gjakovés vérehen pohime té tilla si: “Kemi
ushtruar presion, por pa sukses. Kishte edhe raste
té rénda té pérdorimit té dhunés, por nuk kemi
mundur té marrim mé shumé armé” (AHRGJ 2).

Ndérkohé, kéto organe ishin shumé té kénaqura
pér rezultatet politike té Aksionit té€ mbledhjes sé
arméve. “Zbulimi dhe marrja e arméve kané
dhéné rezultate shumé té mira, shkruhej né njé
raport té organeve té Sigurimit té KAKM.
Kryenegésia, besimi dhe mundésia e rezistencés
ndaj pushtetit ka ra né minimum /.../. Organizatat
e Lidhjes sé Komunistéve jané pastruar mjaft, pa-
si duke u angazhuar né kété aksion jané béré mé
té forta dhe jané lidhur mé tepér me politikén e
Lidhjes sé& Komunistéve. Ky aksion &shté
shfrytézuar edhe pér krijimin e rrjetit toné té
kualitetshém  (cilésor)” (AHRGJ: Raport i
Komistionit).

Né vitin 1966 kur J. B. Titos i nevojiteshin shqi-
ptarét t'i kishte né krah pérballé Rankovigit, rivalit
té tij kryesor politik, shqiptarét pérjetuan njé
rilindje té re, por gé nuk vazhdoi gjaté. Njé
Komision Shtetéror Komunal pér territorin e
komunés sé Gjakovés i ngritur pér té evidencuar
deformimet e keqpérdorimet, né bazé té
vendimeve té plenumit té IV té KQ té LKJ dhe ve-
ndimeve té Plenumit té VI té LKS, u njoh me 310
deklarata té qgytetaréve (prej té cilave 287 té
nénshkruara dhe 23 anonime) té komunés sé
Gjakovés dhe 19 népunés té Sigurimit té Shtetit u
vuné nén akuzé. Por rezultatet ishin té
pamjaftueshme si pér arsye teknike e pérvoje,
ashtu edhe pér shkak té ndérhyrjeve té
néndheshme politike. Gjithsesi, pavarésisht nga
kufizimet u arrit té evidentohen hapur njé varg
shkeljesh e deformimesh né veprimtaringé e
organeve té Sigurimit ndaj shgiptaréve té
Kosovés.

Pérfundimi

Qé né fillim mé duhet té theksoj se pérmasat qé
pati Aksioni i mbledhjes sé arméve né Kosove, si
dhe démet gé solli ai ndaj popullsisé shqiptare,
nuk mund té krahasohen me asnjé rajon dhe me
asnjé popullsi tjetér né ish Federatén
Jugosllave. Né kété ekspedité ndéshkimore u
keqtrajtuan mbi 30.000 shqiptaré, vdigén nga
rrahjet dhe torturat 103 prej tyre dhe u gjymtuan
pér jeté rreth 10.000 té tjeré. Né kété aksion
ishte gérshetuar dhuna etnike me dhunén
komuniste.

Megjithése Federata jugosllave konsiderohej njé
vend komunist liberal né konceptin e viteve ‘50, e
vérteta éshté se shkelja e té drejtave njerézore
dhe kushtetuese té gytetaréve ishte drastike ndaj
shqiptaréve. Léndimet e dhunshme fizike, vdekja
e qytetaréve té pafajshém pér shkak té ushtrimit
té dhunés, apo vetévrasja si pamundési jetese
normale, ishin tipare esenciale té kétij aksioni.
Statistikat e largimeve té shqgiptaréve nga Kosova
pér vitin 1956 dhe 1957, zéné vendin e paré né
klasifikim pér nga numri i tyre né dhjeté vjegarin
mes viteve 1955-1965. Kjo flet garté pér pasiguri-
né e jetés sé tyre né Kosové.

Shgiptarét u ndjené té dhunuar nga Aksioni i
mbledhjes sé arméve dhe né memorien e tyre
kolektive do té jetojé gjaté dhimbja pér familjarét
e aférm dhe dhimbja pér bashkékombasit, me té
cilét ndanin njé identitet kombétar, njé ményré
té sjelluri dhe njé dashuri té madhe e té
patjetérsueshme pér Kosovén. Eshté kjo memorje
e gjaté, e cila mbijetoi deri né fillim té shekullit té
ri (XXI), duke i dhéné impuls pérpjekjeve dip-
lomatike dhe té armatosura té shqiptaréve pér
shképutje nga Serbia dhe pér krijim té shtetit té
pavarur.

